
   Тĕл пулсаччĕ санпа, астăватна,

Юрату пахчинче çуркунне?

Пĕлтерсеччĕ мана хăвăн ятна,

Санăн яту хитре — Кулине.



Кулине. Кулине. Кулине.

Манас çук эп санпа пулнине,

Чĕресем киленсе тулнине...

Кулине. Кулине. Кулине.

Мĕн туса ман чуна тыткăнларăн?

Чĕре кайрĕ çу пек ирĕлсе.



Эп калаçрăм та култăм, тăнларăн

Пирĕшти пек куçран тинкерсе.

Манăнмасть хĕрӳ туйăм саманчĕ,

Манăнмасть, упранать ĕмĕрех.

Ялкăшать-ха, сӳнмен унăн вучĕ, —

Пирвайхи юрату чĕререх.

  